
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কৈফিয়ৎ





এদিকে রূপালি হল মস্তকের কেশ,

সেই সঙ্গে ক্ষীণ হল আত্মার আলোক,—

হইল মনের দফা প্রায়শ নিকেশ।


দেখিলাম হতে গিয়ে.সাংসারিক লোক,

বাহিরের লোভে শুধু হারিয়ে ভিতর,

চরিত্রে হইনু বৃদ্ধ, বুদ্ধিতে বালক!


এ সব লক্ষণ দেখে হইনু কাতর,—

না জানি কখন্ আসে বুজে চোখ কান,

সেই ভয়ে দূরে গেল ভাবনা ইতর।


হারানো প্রাণের ফের করিতে সন্ধান,

সভয়ে চলিনু ফিরে বাণীর ভবনে,

যেখায় উঠিছে চির আনন্দের গান।


আবার ফুটিল ফুল হৃদয়ের বনে,

সে দেশে প্রবেশি, গেল মনের আক্ষেপ,

করিলাম পদার্পণ দ্বিতীয় যৌবনে।

